
Voorwoord

By alle versoekinge en beproewinge, moet ons geloof die staf wees waarop ons vas op steun; die staf waarmee Moses op die rots geslaan het, en lewegewende water daaruit gestroom het.

In ons geloof moet ons onsself aan God se leiding toevertrou, Hom om hulp vra om ons kragte te kan ontplooi teen alle weerstand in, geduldig wagtend op Sy koms.

Satan en sy meelopers trag ons in die noute te dryf, maar deur die Vader in Jesus Christus aan te roep, ons innig met Hom te verbind, sal ons steeds beskerm en geholpe word en so eens die Vaderhuis bereik.

G.F.K.

Die beïnvloeding van swak mense deur laagstaande geeste

B.D. 543 - 13 Augustus 1938 

In die nabyheid van die aarde, baie naby, hou die wêreld van die geeste hulle self oorwegend op, wat deur die duiwel se toedoen hulle te veel aan die materie gebind het en wat daarom nie in staat is om hulleself vry te maak van die begeerte na die goedere van die wêreld nie.

Daar word onafgebroke geworstel deur dergelike siele – hulle kan hulleself nie losmaak nie en vind wederom nie die vervulling van hulle begeertes nie en so probeer hulle voortdurend om hulleself Heer te maak van die wil van swak mense en verlei hulle dese om hulle kwellende begeertes uit te voer, en sodoende bring sulke geeste uitermatig baie skade in hulle omgewing aan die siele op aarde wat self al te veel tot sulke begeertes geneig is. Hulle sal steeds gevaar loop om deur sulke laagstaande kragte uit die geesteswêreld in beslag geneem te word, wanneer hulle hulleself nie inspan om hulle aandrifte en begeertes se baas te word nie, wat hulle wel kan, wanneer hulle maar net wil en hulleself die nodige krag verskaf deur die gebed, om weerstand te bied en hulle toevlug te neem tot die goeie geeste wat so 'n verlange maar graag wil vervul. 

In die werksaamheid van die bose self, asook van die goeie geeste, is al te bemerk welke mag die wesens al eie is, en dat dit steeds aan die vrye wil van die mens oorgelaat is van watter mag hy gebruik wil maak. Die ergste gevaar vir die siel van die mens is die verlange na die wêreld en haar goedere. Hiervan maak die geeste met dieselfde aard baie goed gebruik van en die gevaar is steeds groter, hoe gewilliger die aardse mens daarop ingaan, tot hy ten slotte so verstrik raak in die boeie van sulke slegte wesens, dat hy homself nouliks daaruit kan losmaak en steeds kan net die goddelike barmhartigheid hom bystand verleen, as hy maar daarna verlang. 

Hoe groot die gevare van die versoekinge vir die menslike siel ookal is, in gelyke mate is daar nogtans ook wesens teenwoordig wat tot hulp bereid is, die eie wil moet nou net eenmaal steeds werksaam wees om die verbinding met hulle te soek en dan sal hy ook nooit sonder bystand gelaat word nie. 

Want die Goedheid en Liefde van die hemelse Vader sorg onafgebroke vir Sy skepsele en in `n kort tydjie kan hyself `n algehele verandering van so 'n mens wat smag na die wêreldse goedere, teweegbring; sodat die prag en die verganklike goedere van die wêreld geen indruk meer op hom maak nie, omdat die siel haarself nou gerig het op haar eintlike bestemming en van daardie oomblik af die nietigheid van die aardse wêreld insien. Dan is die invloed van die bose geeste ook baie gering, deurdat hulle die verset besef wat hulle vanuit dergelike kant gebied word. Daar kan steeds net `n sterk beïnvloeding plaasvind, waar die wil van die mens hulle tegemoet kom, egter nooit daar waar uit vrye wil teen sulke swakhede en begeertes gestry word nie. 

So sal dan ook die geesteswêreld aan die anderkant kant altyd gepla word deur teenwerkinge en moet hulle ook self `n ryper insig daarin verkry en die nietigheid van die wêreld leer begryp, wat des te moeiliker is, hoe dieper hulle nog wegkwyn in die boeie van die materie; tog sal die uur van die verlossing ook vir hulle slaan, waartoe die mense op aarde oneindig baie kan bydra, wanneer hulle in die gees hierdie wesens steeds weer laat probeer om hulleself te laat indink hoe nietig en skadelik vir die siel alle aardse goedere is en hoe suksesvoller `n strewe na geestelike goedere vir die siel sal wees. 

Amen
Bekoringe van die kant van die onderwêreld en stryd

B.D.2455 - 23 Augustus 1942

Wie homself in `n opgaande lyn ontwikkel, is ook aan besondere bekoringe van die kant van die onderwêreld blootgestel, want die stryd van die duisternis teen al die ligvolle en die wat na die lig strewe, word met volharding gevoer en verg `n taai weerstand.

En daarom moet die mens elke geestelike stryd beskou as `n bewys dat ook hy behoort tot hulle wat hulleself positief ontwikkel, en dat hierdie gevegte maar net sy wil beproef en hom ook sterker laat word.

Daar sal geen mens wat worstel, sonder hulp bly nie en sy siel word behoed deur ligwesens, wat hierdie stryd goed sien en steeds bereid is om hulp te bied, omdat hulle op die hoogte is van die swakhede van die mens, maar ook van hulle wil die swakhede Heer word. Ook die verlange om na waarde geskat te word vir hulle hulp, hulle wil egter meer gee as wat hulle ontvang van die mens, die verlange (van hulle) na slegs opmerksaamheid om hulle kennis oor te bring wat gelukkig maak.

En andersyds dra die kennis daartoe by om homself teen die kragte van die onderwêreld te kan stel, dus as oorwinnaar tevoorskyn te kom in die stryd teen bose kragte. Want teenoor `n mens wat weet, is die wapens van die bose magte sonder uitwerking, want hy besef hulle lis en kan met sukses daarteen optree. `n Sekere gevaar bestaan daar slegs – solank as onverskilligheid homself van die mens Heer maak en hy versuim om hierteen te stry, en dit is juis gevaarlik, omdat die teenstander van God dadelik bereid is om die onverskilligheid van die wil van die mens in sy greep te kry en dat die stryd wat die mens moet voer dan steeds swaarder word.

Want dit is die sterk kant van die mens dat hy homself dadelik oorgee aan God en Hom om beskerming vra, en hy hierdie weg sal gaan deur die kennis wat hy ontvang het. Daarom het die teenstander van God slegs geringe vooruitsigte om `n siel wat na God streef, vir homself te wen, ofskoon sy (die siel) gekonfronteer word met verleidinge in die vorm van geestelike neerslagtigheid, depressies, wat homself steeds dan voordoen, wanneer die mens homself sterk genoeg waan en minder beroep doen op die hulp van God.

God wil altyd geraadpleeg word, Hy wil die mens steeds as Leier bystaan onder alle omstandighede van die lewe, maar Hy wil ook altyd aangeroep word, en as die mens dit nalaat, trek God homself skynbaar van hom terug en laat hom in nood raak om hom daardeur weer aan Homself te bind, om uit die diepste van die hart weer aangeroep te word, omdat die kragte van die onderwêreld deur die roep verdring word en die omhoog klim nou sonder moeite kan voortgaan. Want God wil dit vir die mense maklik maak, maar die swakheid van die wil bemoeilik vir hulle die weg omhoog. 

AMEN

Verleiding in die vorm van aardse vermaak

B.D.2778 - 18 Junie 1943

U mag nie glo dat die teenstander u met rus sal laat nie, ook wanneer u na God streef. Sy werksaamheid is onbegrens, solank die wil van die mens swak is. Slegs `n sterk wil kan hom weerstand bied, wat hy nie kan oorwin nie. Steeds is dit die wil wat deurslaggewend is of hy mag oor `n mens verkry. Word die wil egter swakker, dan is sy invloed ook weer sterker en die verleidinge kom by die mens in die mees uiteenlopende soort na bo. En daarom moet hy voortdurend worstel, hy moet voortdurend om krag en barmhartigheid vra om versterking van sy wil, hy moet konstant op sy hoede wees dat hy nie beswyk voor die bekoringe van die bose nie, hy moet waaksaam wees en bid, want dit is die prys van die stryd werd. 

Die mens word steeds weer gekonfronteer met die wêreld en haar verlokkinge en dit is die doeltreffendste middel van die teenstander om die mense tot `n val te bring, want alles wat deel uitmaak van die wêreld, skei die mens van God. Hy kan nie tegelyk God en die wêreld besit nie, hy moet die een opoffer as hy die ander wil verwerf. Die wêreld bied egter slegs skyngoedere, wat drogbeelde is, wat die mens maar tydelik gelukkig maak en wat in die niet ineenstort. Dit het geen blywende waarde nie, vernietig daarenteen selfs nog die geestelike waardes, dit wil sê, dit lei die mens af van die geestelike strewe en dit is `n stap agteruit op die weg van ontwikkeling.

Die teenstander is onophoudelik daarop bedag om die mens van God te verwyder en daarom benader hy hom steeds in die vorm van wêreldse vermaaklikhede, hy lok hom met die vreugdes van die wêreld, hy trag om sy sinne hierop te rig en hom dus aan God ontrou te maak. En stel die mens hom geen vaste wil daarteenoor nie, dan delf hy die onderspit en het die teenstander `n vry spel. Terwyl die liggaam van die mens aan genietinge deel, kom die siel daarenteen in nood, want sy moet in dieselfde mate gebrek ly as die mens aardse genoegdoening in ontvangs neem. Kan die siel haarself teenoor die liggaam handhaaf, dan geluk dit haar om die mens in `n ontevrede stemming te bring, dit is die innerlike vermanings en waarskuwings wat deur die innerlike stem aan die mens oorgebring word as hy maar daarop ag slaan. Dan sal hy alles in werking stel om die verlange na die wêreld te oorwin, en homself met toenemende wil weer na die geestelike strewe keer. En die wil verskaf hom ook die krag en die barmhartigheid om dit te kan uitvoer.  

Dikwels is die stem van die wêreld egter sterker as die innerlike stem, dan sterf die laaste ongehoord weg, die mens stort homself steeds dieper in die maalstroom van wêreldse genoegdoening, hy wil geniet en raak in die vangnette van die teenstander, wat hom steeds vaster aan homself vasketting, hom die vreugde van die wêreld bied en hom heeltemal onontvanklik maak vir geestelike goedere. Hy het sy wil afhanklik gemaak en slegs moeilik sal hy homself van hom kan losmaak, want hy moet homself self van hom afwend en na God verlang, voordat die krag en barmhartigheid by hom werksaam kan word.

Daarom, behoed u teen die bekoringe van die wêreld. Bedink dat die teenstander van God steeds en steeds weer op u afkom en dat slegs u wil hom kan verdryf. Waak en bid sodat hierdie wil eg en sterk mag word. Let op die gevare wat in die vorm van wêreldse verleidinge steeds om u heen op die loer lê en vra onophoudelik aan God om krag om dit te weerstaan, want elke val is `n geestelike stap terug en elke oorwinning bring vir u die doel nader. Wat God u aanbied, is onvergelykbaar waardevoller en kan nooit deur wêreldse goedere, deur wêreldse vreugde of vermaak vervang word nie. Wees waaksaam en weet dat u deurlopend bedreig word deur God se teenstander, wat probeer om u tot `n val te bring. En daarom, vra van God krag en versterking van u wil sodat u elke versoeking kan weerstaan.

Amen

Versoekinge

B.D.3684 - 12 Februarie 1946

Val nie ten offer aan die versoekings, wat steeds weer op u afkom deurdat Ek dit toelaat nie. Die vyand van u siel doen voortdurend moeite om u vir homself te wen en hy stel steeds weer valstrikke vir u, waarin u verward raak, hy trag om u tot `n val te bring, wetend, dat u maar moeilik orent sal kan kom en dat hy u swakheid dan vir homself kan benut. 

En Ek verhinder nie sy voornemens nie, omdat Ek hom `n bepaalde mag oor u siele, in die stadium as mens, toegestaan het, omdat u in vrye wil `n beslissing moet neem en u uself, met My hulp en barmhartigheid, ook uit sy mag sal kan ontworstel.

Ek laat sy aktiwiteite toe, maar waarsku en vermaan u voortdurend, sodat u weerstand sal bied en oplettend sal wees en u uself nie van My verwyder nie, omdat Ek u te alle tye kan help, as u My roep en My hulp afsmeek. Die krag om weerstand te bied staan u steeds ter beskikking, gebruik dit daarom ook, kom met elke liggaamlike en geestelike kwelling na My, dat Ek u kan bystaan en u uself nie, sonder om te verset, aan My teenstander oorgee nie; want slegs deur stryd kom u hoër op, slegs deur stryd word u gehard en word u die vyand se baas.

Altyd sal u krag van My in ontvangs kan neem en dit teen hom gebruik, en u sal oorwinnaar bly omdat u wil homself van My teenstander afkeer. En word nie kleingelowig en angstig nie, al kom die versoekings hoe dreigend op u af. Dit is sy wapen: Om u vreesagtig te maak, u weerstand te verlam, u moet egter weet dat daar Een is Wat u in alle volheid krag kan gee en dat u daarom geen versoeking hoef te vrees nie, al mag u hoe onmiskenbaar daarmee gekonfronteer word. Slegs die wil om te oorwin moet u besiel, dan sal u ook seëvier, die wil moet egter opreg wees. U is voortdurend deur slegte kragte omgewe, wat u geestelike ondergang wil bewerkstellig, u het egter ook steeds helpers wat u tersyde staan, wat uit die ligryk kom, wie u in My opdrag behulpsaam bystaan as u My maar aanroep.

En vertrou u daagliks aan hulle toe, laat hulle u beskermers wees deur u wil en u oorgawe aan My en al die geestelike vol van lig, wat innig met My verbonde is en dus ook in My Wil werk. Laat hulle vir u sorg en dra hulle in gedagtes die las oor wat op u druk en u sal verligting bemerk, u sal nie meer angsvallig wees nie, u sal in rus en kalmte teenoor elke versoeking staan en dit dus ook oorwin.

Steeds is u seker van My beskerming en My hulp, want ofskoon Ek My teenstander ook mag oor u toegestaan het, so staan daar vir u tog ook in gelyke mate krag ter beskikking, want ook Ek wil u vir My wen en My doel is waarlik die korrekte. Slegs vanweë u wilsvryheid laat Ek die stryd en die versoekings van die kant van My teenstander toe, want slegs in wilsvryheid kan u die doel bereik om volmaak te word en dus geluksalig te wees tot in alle ewigheid.

Amen

In die noute bring van die draers van die waarheid, deur teenstanders van God. God se hulp

B.D.3996 - 10 Maart 1947

Om `n geestelike taak te vervul is `n buitengewoon sterk wil nodig daarvoor, want die teenstander van God sal heel in die besonder moeite doen om op hierdie wil in te werk, om die mens te laat afsien om vir die suiwer waarheid op te kom, wat die taak van `n mens is wat homself in diens van God gestel het.

Daar sal steeds twee strominge onder die mense wees: Aanhangers en verkondigers van die suiwer waarheid en diegene wat die dwaling aanhang, en steeds sal die lig teen die duisternis moet stry, omdat die leuenvors voortdurend probeer om die waarheid kragteloos te maak en die dwaling in die plek daarvan te stel. Die vors van die duisternis stry teen God, die leuen teen die waarheid, die duisternis teen die lig. En hierdie stryd sal voortduur solank die aarde bestaan as verblyfplek om die geestelike te vorm wat hulleself moet bevry. 

Hierdie stryd sal dan heel duidelik aan die lig kom, wanneer die waarheid openlik vanuit die hoogte na die aarde gestuur word. Dan wend die teenstander van God alle moontlike middele aan om haar te verdring, en hy verskyn dan ook in die vorm van `n verligtende gestalte om arglistig binne te sluip en homself te vestig, daar waar die minste weerstand gebied hom word. En in die eerste plek probeer hy om hulle, wat die waarheid verkondig, onskadelik te maak, deurdat hy elke geleentheid benut om hulle wil te breek, deurdat hy probeer om hulle te beïnvloed om hulle arbeid vir God op te gee en in die vreugde van die wêreld vervanging daarvoor te soek. Slaag hy nie om `n dienaar van God deur middel van die wêreld te bekoor nie, dan tree hy kragtiger op, deurdat hy alle geestelike suksesse, wat behaal word deur die medemens, probeer ondergrawe, deurdat hy op laasgenoemdes inwerk en hulle beïnvloed om hulleself vyandig op te stel en gevolglik die verbreiders van die lig hulle missie op aarde, op elke manier te bemoeilik.

En daarvoor is `n sterk wil nodig, ondanks hierdie teenwerking, om die taak op aarde te verwesenlik Daarvoor is `n buitengewone sterk geloof en `n toegewyde liefde tot God nodig, om vir Hom `n troue kneg op aarde te bly, om die teenstander te herken en te verafsku en die arbeid, met betrekking tot die medemens, met volharding en ywer uit te voer en ten slotte as oorwinnaar teenoor hom te staan, wanneer die laaste stryd deurstaan sal wees.

Maar God laat geen van Sy dienare en arbeiders op aarde sonder krag nie, Hy help hulle altyd as hulle dreig om swak te word, as sy wil aan te hewige gemoedskommeling blootgestel word deur die voortdurende inwerking van die vyand van die waarheid. Dan openbaar Hy Hom Self eweneens en voor Hom moet die teenstander wyk.

Die waarheid sal ook steeds die dwaling verdring, wanneer die mense ten minste nie hulleself daarteen verweer en dan voorkeur aan die dwaling gee bo die waarheid nie. Dan kry hulle van God hulle sin en Hy gee hulle wat hulle self begeer. Dan behaal die teenstander van God wel die oorwinning, maar hy sal homself nie daaroor verheug nie, hy verkry slegs dit vir homself wat hom al lankal toebehoort; egter nie die wat na God streef nie en daarom ook deur God vasgegryp word en wat ewig nie meer verlore kan gaan nie. 

Wie egter op aarde `n verdediger van die waarheid is, sy wil sal altyd versterking ondervind deur die stuur van lig uit die hoogte. En sy wil sal nie meer sodanig verswak kan word dat hy die waarheid opoffer of nie daarvoor opkom nie, want hy het self plesier in sy werk en verrig die arbeid wat God Self aan hom opgedra het, vol ywer en wat Hy daarom ook seën. Sy seën beteken egter voortdurende hulp, toevoer van krag en onophoudelike toestuur van Sy Woord, wat as voortdurende bron van krag sy siel ook die rypheid sal besorg wat haar heeltemal sal bevry uit die mag van die duisternis en haar aan elke beïnvloeding van duistere magte onttrek. En hy sal vol wees van krag en opkom vir God en die ewige waarheid, hy sal op aarde `n bekwame arbeider in die wingerd van die Heer wees.

Amen

Die leiding van God - duiwels in die eindtyd

B.D.4354 - 26 Junie 1948

Al u treë is tevergeefs, as u My nie langs u laat gaan nie, omdat Ek u korrek lei en u uself nie op verkeerde weë sal begeef nie. Daar vind `n onafgebroke stryd plaas van die duiwels oor u siel, en gevolglik staan hulle lokkend langs die weg, verleidelik probeer hulle om u `n ander rigting te laat gaan, dat u geen ag meer sal slaan op die weg nie en ongemerk `n verkeerde weg sal gaan, wat u ver van die doel sal voer.

Laat My langs u gaan, dan durf die demone nie naby u omgewing kom nie, die volheid van lig wat van My uitgaan, verblind hulle, hulle wyk terug en laat u ongehinderd voortgaan. Onthou goed dat u voortdurend deur kragte omgewe is wat nie die goeie met u voorhou nie, wat u egter onder My beskerming nie hoef te vrees nie, want dan is hulle magteloos en is u sterker as hulle.

In die eindtyd woed hulle besonder heftig en hulle deins ook nie terug vir hulle wat na die geestelike strewe nie, want die lig wat van u uitstraal, as u die waarheid soek of verbrei, prikkel hulle en maak hulle woedend, sodat hulle probeer om dit uit te doof en u daarom erg in die noute bring. Met My egter is u veilig, want Ek lei u sodat u, u doel vry en vinnig sal bereik. Maar die weg is meer vermoeiend; dit is nie vlak en deur mooi gebiede omsoom wat u oë streel nie, die aardse weg is `n moeisame pelgrimsweg en as dit lieflik is om te sien, loer die gevaar agter die skoonheid uit.

Met My egter skenk u geen aandag aan die moeite en ongemak nie, u kyk nie om u heen nie, veeleer slegs bo u, u kyk na vore waar u oog iets pragtig waarneem wat u probeer bereik. En daarom mag u uself nie slegs alleen op die weg begewe nie, maar u moet My voortdurend aanroep om My leiding, u moet steeds in My geselskap bly, dan sal die aardse weg maklik vir u wees, die vyandige magte sal u nie so in die noute kan bring nie, ofskoon hulle steeds weer probeer om u daartoe oor te haal om My agter te laat en alleen op die weg verder te gaan. U wil moet sterk wees en bly, dan sal u die oorwinnaar wees; u wil moet uitgaan na My, dan versterk Ek u en laat u nie los wanneer u in gevaar verkeer nie. Die stryd van die bose geeste om u siel, sal toeneem hoe meer dit na die einde loop, maar u sal ook vaster staan in die geloof in My en met weerstand teen elke versoeking optree en die mag wat die vyand teenoor u gebruik, sal steeds geringer wees, want steeds helderder straal die lig van My teenwoordigheid, en steeds duideliker bemerk die duister magte dat die Heer van die skepping hulle tegemoet tree, Wie hulle nie kan dwing nie.

En hulle sal u vermy, hoe nader die einde kom, dan sal die krag van u geloof so groot wees, dat niks u meer in die war kan bring of ontrou laat wees nie, want dan weet u dat Ek Self na u toe sal kom - sigbaar, en u na omhoog neem, soos Ek dit beloof het. Amen

Duiwelse invloed op die draers van die Lig - stryd teen die Waarheid

B.D.4438 - 21 September 1948

Die duiwelse invloed is veral sterk, waar die waarheid op die punt staan om baan te breek, en daarom word u dikwels deur gedagtes gepla wat die wesens u laat toestroom en wat bedoel is om u ongeskik te maak vir die opneem of verder gee van die waarheid.

Lig en skadu is steeds saam, die stryd van die lig teen die duisternis vind steeds plaas en die wil van die mens is bepalend welke kragte die sege behaal. Waar lig, dit wil sê, die waarheid is, daar drom die duistere wesens ook saam om dit uit te daag, om die waarheid deur leuen en dwaling te verdryf. En die uitwerking daarvan is sodanig dat alle geestelike arbeid swaarder gemaak word vir die draers van die lig, sodra hulle self nie die sterk wil kan opbring om onafgebroke werksaam te wees vir God en Sy Ryk nie. 

Dan onttrek `n draer van die lig krag uit God en kan teen elke invloed van duiwelse kant weerstand bied, dan is hy sterker as die krag, dan het hy die geestelike wat vol van lig is, as `n beskermende wal om homself en kan elke invloed, elke verkeerde gedagte afweer. Die krag van die wil mag nooit verslap nie, dan bring ook die duiwelse kragte niks tot stand nie.

Maar steeds sal `n draer van die waarheid die nabyheid van die wesens bemerk, wat teen die waarheid stry, in soverre, dat die geestelike arbeid moeiliker verloop, dat die belemmerings en hindernisse haar beïnvloed en die mens ook steeds weer om nuwe krag moet vra van God en homself dus steeds inniger by God moet aansluit, as hy nie swak wil word en die sege aan die demoniese kragte oorlaat nie.

Maar hy bly nooit sonder hulp nie, want waar die lig eenmaal na die aarde gelei kan word, is ontelbare ligwesens bereid tot verdediging en wie eenmaal God sy dienste aangebied het, die sal in Hom ook `n troue helper en raadgewer vind, Wie hom nooit aan die vyand sal oorlaat nie, inteendeel hom teen dié se invloed sal beskerm.

Amen 
Bose magte worstel hewiger oor die siel voor die einde

B.D.4996 - 9 November 1950

Die demone omring u en probeer aanhoudend om `n verbinding te versteur wat daar tussen die geestelike ryk en die aarde bestaan. En dus probeer hulle om op u wil in te werk, om `n lig te doof dat u mense die weg helder moet verlig in die laaste tydjie voor die einde.

Die bodes wat Ek gestuur het, word dikwels deur hierdie duistere wesens in die noute gebring, omdat hulle die lig haat en verafsku, omdat hulle dit nie in hulle duisternis kan verdra nie. Maar die ligwesens beskerm u en laat dit nie toe dat u in die stryd teen die duister magte die onderspit delf nie.

Dit is `n worsteling van beide magte, sowel om u siel, asook om die siele van hulle wat die weg na die Bron van die lewe gevind het en hulleself daarmee wil lawe. En beide probeer om die oorhand te verkry. Dit is die laaste tydjie voor die einde. En die Satan het baie mag. Maar hy kan die mense wat My liefhet en na My strewe, nie dwing nie.

Maar om hulle erg in die noute te bring en hulle siele te verontrus, sal hy steeds, en dit is die versoekings waaraan u - My werkers en knegte altyd op aarde blootgestel is. Maar u moet nóg die versoekings, nóg die verleier self vrees, want My liefde beskerm almal wat My toegedaan is. 

En daarom moet u uself nie in die war laat bring nie, maar onbesorg die weg van die waarheid verder bewandel, die weg van die lig wat na My voer en wat die teenstander u nie kan versper nie, ondanks lis en geweld. Want hierdie weg is My gebied en wie daaroor gaan, is teen alle aanvalle van die vyand gevrywaar.

Hy kan nie by hom kom nie, omdat die helder lig hom verblind en sy intriges herken word as hy probeer om hom met lis van die regte weg te lok. Baie demone omring u, maar hulle kan u nie skade toebring nie, solank u u toevlug tot My neem in gebed, solank u My in u hart toegedaan is en My slegs wil dien.

Amen
Die stryd teen die vyand van die siel Die aanroep van Jesus Christus 

B.D.5037 - 9 Januarie 1951

In die stryd teen die bose sal u steeds oorwinnaar bly as u Jesus Christus aanroep om hulp. Hy ken die vyand van die siele, wat ook Homself as vyand tegemoet getree het, toe Hy op aarde geleef het, en wat die mense daartoe gebring het om Hom aan die kruis te slaan. Hy ken hom en weet van sy boosaardigheid, sy lis en geweld en sy mag, wat hy misbruik om u mense van God af te bring en van Hom te vervreem. 

Hy ken hom en plaas Homself teenoor hom om die stryd aan te bind sodra u Hom maar aanroep om hulp. U is in voortdurende gevaar want hy lê by u op die loer en probeer om u skade te berokken, hy weet wie daar na God streef en, vir hulle in die besonder, probeer hy tot `n val te bring, deurdat hy hom deur middel van `n vermomming wil mislei, deurdat hy homself vroom voordoen en tog vol sataniese gedagtes is. 

Jesus Christus lê egter sy skandelike spel bloot en gee diegene die vermoë om dinge helder te deursien, wat hulleself aan Hom toevertrou. Geen uitroep tot Hom sterf ongehoord weg nie en vir Hom is geen vyand te magtig, dat Hy nie teen Hom sou kan optree nie, Hy dwing almal en kom as oorwinnaar te voorskyn. Daarom hoef u die vyand van u siel nie te vrees nie, wat hy ook teen u wil onderneem, want sodra u Jesus Christus  aanroep om hulp, om Sy bystand, laat hy u vanself met rus, omdat hy die krag van die goddelike Naam ken en dit vrees. Wie egter op eie krag vertrou en glo om die hulp van die Christus nie nodig te hê nie, die bly ook aan homself oorgelaat en moet self die stryd teen die Satan aanbind. En hy sal die onderspit delf, want 'n swakke mens is nie teen sy krag opgewasse wat hy (Satan) ook van God ontvang het en wat hy nou op `n totaal verkeerde wyse gebruik nie. 

Jesus Christus staan u mense altyd behulpsaam ter syde, maar u moet na Hom toe gaan en Hom vra om Sy liefde en barmhartigheid, u moet glo in Hom, dat Hy `n sterke oorwinnaar is van die Satan, dat Hy u dus kan help; en die hulp sal nie uitbly nie, Hy sal die vyand van die siele die toegang tot u belet, sodra u Hom sal erken as u Heer, sodra u uself aan Hom oorgee, sodat Hy u kan help. Want aan Sy mag is alles onderworpe en Hy is ook Heer oor die geestelike ryk van die bose, dus het die kragte van die duisternis geen mag oor u wie die goddelike Verlosser Jesus Christus om beskerming aanroep teen die bose nie. Beveel uself aan in Sy beskerming en Sy barmhartigheid, en Hy sal oor u waak.

Amen

Geloofsbeproewinge om die geloof te staal

B.D.5377 - 29 April 1952

U is aan voortdurende beproewinge van die geloof blootgestel, maar slegs sodat u geloof gehard kan word, want dit is nog swak soos die van `n kind, gemeet volgens die eise wat nog in die komende tyd aan u gestel gaan word. Daarom sal u steeds weer in nood raak waarin u uself veilg sal moet maak, in soverre dat u uself tot Diegene sal moet wend, Wie u nood kan verdryf.

Soos `n wolkformasie sal die nood verdwyn, as u uself vol vertroue aan die hemelse Vader oorgee en uself aan Hom en Sy barmhartigheid toevertrou. U het so 'n seker middel om elke nood te oorheers, u hoef maar net u nood aan Hom voor te lê en Hom innig vra om hulp en u sal geholpe word. Maar die vaste geloof moet u vooraf laat ryp word, sodat Hy u kan help en Hy wil help. So 'n geloof verdryf elke nood. Maar om dit te bereik moet u self van Sy teenwoordigheid bewus wees: U sal in so `n innige verbinding met Hom moet staan, dat u nooit die gevoel sal hê om alleen te wees nie, inteendeel, u sal Hom, u VADER van ewigheid, steeds langs u voel en dan ook heeltemal daarvan oortuig wees, dat Hy u help. 

`n Lewe sonder stryd, sonder nood van aardse of geestelike aard, sou u nie vooruithelp in u geestelike ontwikkeling nie, want slegs deur stryd word u krag gestaal, slegs teenoor weerstand bewys die krag homself en word ten slotte oorwinnaar. Daarom is aardse nood nie uit te skakel nie, dit is in `n sekere sin maar net `n beproewing van kragte om dit te ontplooi, waardeur u moet gaan om sterk te word in die geloof. Want u sal groot geloofskrag nodig hê in die komende tyd, waar slegs die mens kalm en seker sal bly, wat deur `n sterk geloof so vasstaan, dat hy homself altyd onder die hoede van die Vader in die hemel voel en daarom Heer is oor alles wat kom.

Daar gebeur niks in u lewe of Hy weet dit en niks kan u oorkom sonder Sy Wil nie; wat daar egter oor u kom is Sy Wil en is steeds die beste vir u siel. Prent hierdie woorde diep in u geheue, dan sal u uself steeds gelei voel deur die liefde van die hemelse Vader en geen oomblik sal u twyfel aan Sy hulp as u in nood is nie. Alles is goed wanneer u gedagtes op Hom gerig is; Wie maar net u roep verlangend tegemoet sien om u helpend te kan bystaan. Hy wil dat u uself na Hom wend, Hy wil u vaste Begeleier wees, Hy wil om raad gevra word in al u node, hetsy geestelik of aards, Hy wil u altyd help, maar kan dit slegs doen as u deur u geloof aan Hom, u ook vry uitgespreek het vir Hom. Dan egter is u onder veilige hoede, dan sal u ook die swaarste noodlot tegemoet kan sien, dit sal vir u ten beste wees, u sal aards gehelp word en geestelik sal u die grootste seën behaal uit alles, wat die Vader oor u stuur om u vir ewig te wen.

Amen

Uitleg oor gevalle van besetenheid

B.D.5472 - 26 Augustus 1952

My kinders wil Ek steeds korrek onderrig en hulle kennis verskaf, en dit is My Wil dat ook hulle, wat nie wetend is nie, onderrig moet word. Vir die mense beteken dit `n groot gevaar wanneer hulle hulleself, in geval van aardse nood, nie tot My Self wend nie, maar op eie krag en met hardnekkige koppigheid hulle nood wil bemeester en dan ook daarmee klaarspeel. Dan was dit egter nie hulle eie krag nie; maar hulle ingesteldheid, die onbewustelike innerlike afwysing van Myself, en veroorloof die kragte van die duisternis, om hulle krag van benede toe te voer en gevolglik ook die wil van die mens in beslag te neem om nou steeds meer en meer invloed te verkry.

Die mens hoef nie na buite toe as slegs kenbaar te wees nie, maar in trots en arrogansie en in aardse rykdom is die aanwysings te sien, dat die mag van benede besit van hom geneem het. Die nalaat van goeie werke sonder eiebelang, ongevoeligheid vir die nood van die medemens en oorgrote genotsug, laat steeds net die wêreldse mens ken, wie geen binding met My het nie, teen wie egter ook geen openlike oortreding van die wet in te bring is nie.

Vir sy medemens kom hy goed en regverdig voor, maar sy siel is sonder liefde en sonder geloof aan My. En sy einde sal nie salig wees nie, die aarde hou hom in die ban, in die hiernamaals begeer hy nóg haar goedere, omdat hy niks anders besit het nie en sy begeerte na die wêreldse te groot was. Hierdie mens was dus deur duister kragte geketting en tog het hulle nie geslaag om sy siel so na hulle hand te omvorm dat hy uitgesproke slegte handelinge begaan nie. Hulle verhinder hom weliswaar om na My toe te kom, maar hulle het hom nog nie heeltemal in hulle besit nie.

En daarom probeer hulle nou om hulle werkinge voort te sit, waar dieselfde aanleg, dieselfde denke en `n swakke wil te onderskei is, wat die maklikste onder die nakomelinge op aarde te vind is en dit kan gevolge hê op baie agtereenvolgende generasies; `n denke wat op My gerig is, kan egter ook die uitwerking daarvan verswak of heeltemal onmoontlik maak. Ook kan die mense slegs van tyd tot tyd in die noute gedryf word, maar dan so hewig, dat mens van `n geval van besetenheid kan spreek. Besonder erg gaan hierdie kragte te kere as hulle hulle vergeefse moeite insien, wanneer die mense steeds weer in hulle denke en wil op My aangewese word.

En dit kan vir solank moontlik wees, wanneer die siel van die eersgenoemde nog geen verlossing gevind het nie, as sy deur sy eie verkeerde wil en begeerte hierdie kragte toestaan om hulle intrek te neem in dit wat van homself afstam. Die mense sou hulleself weliswaar kan bevry deur `n baie innige gebed tot My, deur `n lewende verbinding en diep geloof, maar dit ontbreek hulle en My gawes van krag wys hulle af, beïnvloed deur die kragte wat verbitterd worstel om die siele.

Sodra die siel egter in die hiernamaals verlos is, is ook die mag van die duistere krag gebreek. En daarom bind Ek baie besonder die siele op u hart, dat u hulle sal help, omdat hulle alleen te swak is. Stel hulle in kennis van My en My liefde, dat hulle My moet aanroep om hulp en dit sal hulle ten deel val en tegelykertyd sal die siele op aarde ook bevry word wat onder die invloed staan van kragte waaraan die mag toegestaan word oor mense wat My nie om hulp aanroep nie, maar die krag van My teenstander betrek om die aardse lewe te bedwing. 

Amen

In die noute bring van die regverdiges

B.D.5949 - 5 Mei 1954

Die lot van die regverdige is dikwels ondraaglik, omdat die kragte van die duisternis heel in die besonder teen hom woed, omdat hulle hom as teenstander beskou, wat homself nooit by hulle sal aansluit nie en aan wie hulle daarom die geloof sou wil ontneem, sodat hy onstandvastig kan word en self sonder weerstand aan hulle oorgee.

Die mense wat hulleself aan God wy, wat lewe volgens God se Wil, word deur die duistere kragte en hulle Heer gehaat en hierdie haat plaas hulle oor deurdat hulle mense, wat aan hulle gebonde is, daarmee vervul en hulle tot dade van grote liefdeloosheid aanspoor. U mense sal dit nie kan begryp nie en ook dikwels geneig wees om te twyfel aan God se liefde en Barmhartigheid, vanweë sulke dade wat teenoor regverdige mense begaan word. 

Die is die tyd van die einde en die kragte van die hel is losgelaat en woed op die mees verskriklikste manier. Dit word hulle nie belet nie, maar niks bly ongestraf nie, en die straf wat hierdie duiwels in mensegedaante tref, is waarlik `n regverdige vereffening, want hulle word gevange geneem. Hulle wat vry en ongerem kon handel, word gebind en van eindelose tye van hulle vryheid beroof en onvoorstelbare kwellinge is hul lot.

Maar die mens kan maar net `n kort tydjie ly, tot die dood hom verlos; wat sy siel egter as wins behaal, is vir u mense nie in te dink nie, maar sou u egter duidelik maak, waarom God toelaat dat die bose die oormag het oor die goeie, want hulle kan slegs die liggaam kwel en dood, maar het oor die siel van die mens geen mag nie en sy trek daar haar voordeel uit: Die weg na God word korter gemaak, wat anders aansienlik langer is.

`n Besondere swaar aardse lot het egter sy motivering, wat u mense self nie weet nie, maar vir God duidelik blyk. Die heilsplan van God is goed oorweeg en is ontwerp deur God se liefde en Wysheid. Met elke onreg, elke sonde is rekening gehou en elke moontlikheid om ryper te word is gesien en lê daarin geslote, en daarom kan alles wat `n mens oorkom as goed en heilsaam vir sy siel aangemerk word, ofskoon die menslike verstand anders sou wil oordeel.

Maar die beloning, die resultaat is nie te skat nie, en elke siel wat die swaarste leed moes deurmaak en daardeur die weg tot die ewige lewe vind; sal haar God en Vader van ewigheid dankbaar wees, sy bedank Hom dat sy vry van elke skuld geword het wat haar liggaam op homself geneem het en daarvoor gely het.

Amen

Die Werksaamheid van slegte geeste - besetenheid

B.D.6480 - 19 Februarie 1956  

Die verlossingsproses van die gevalle geestelike vind so plaas soos wat My Wysheid dit sedert ewigheid besluit het, want slegs Ek ken die misvorming van dit wat eens in alle volmaaktheid uit My voortgekom het en daarom is Ek ook op hoogte van die middele en weë hoe (die gevallenes) hulle vroeëre gedaante weer kan verkry, hoe die volmaaktheid van weleer bereik moet word.

My doel, wat Ek ook seker eens sal bereik, is die vergoddeliking van My skepsels. Maar die vergoddeliking verg ondenkbare lang tye, vir menslike begrippe vereis dit ewighede, terwyl die tydsduur vir My van geen belang is nie, want Ek is alle ewigheid. 

Solank die wesenlike se bewussyn afgeneem is, solank die geestelike wat Ek uiteen laat val het, ten behoewe van die bereik van sy bestemming, wat nog die mees verskillende skeppings moet deurloop, ontbreek dit die geestelike ook nog die tydsbesef. Eers wanneer die sielspartikeltjies, wat by `n oerwese hoort weer sy saamgesteldheid sal hê en as 'siel' nou die menslike liggaam betrek, word die wese ‘ek’ bewus en die tyd word vir hom nou ook tot `n begrip.

Nou hoef die wese, die eens gevalle oergees, nog maar `n kort tydjie aan homself te werk om die verlossingsproses te beëindig, wanneer hy daartoe bereid sal wees. Maar in hierdie kort tydjie van die aardse lewe kom dit daarop neer om die doel met alle kragte na te strewe, om die laaste reiniging uit te voer, die siel van alle slakke te bevry wat haar nog aankleef, omdat sy haarself nog in die werksgebied van hulle bevind wat die oorsaak was vir haar val in die diepte.

En die gebied is vol slegte geeste, wesens van die soort wat gefaal het in die aardse lewe, wat nie die wil kon bring om hulleself van hom los te maak nie wat in hulle aard soos hulle heerser lyk en wat vervul is met haat teenoor al die wesenlike wat opwaarts streef. Hierdie slegte geeste omgewe die mense en hulle probeer invloed te verkry op die siel, op die denke, gevoel en wil van die mens. En die mens moet nou met al sy kragte teen hulle kwellinge stry, wat hy egter ook kan met die hulp van Jesus Christus.

Dus sal die geestelike bose wesens alle slegte eienskappe in `n mens probeer aanwakker, en gevolglik kan mens sê dat elke slegte gewoonte, elke ondeug, elke onedele eienskap die inwerking is op die menslike siel deur sulke laagstaande geeste en dat hierdie bose geeste hulleself ook kan nestel in die mens, wanneer hy homself geheel deur hulle laat beheer, wanneer hy gladnie van sy kant af weerstand teen hulle bied nie.

Dan sal hy hewige teenstand moet bied om van die bose geeste ontslae te raak en maar homself net standvastig aansluit by Jesus Christus, met innige gebed tot Hom om hulp, sal hom bevry van die wesens, wat egter self nog heeltemal afwerend staan teenoor elke straal van liefde, omdat hulle, as Satan se aanhang, alles wat goed is, haat en dit vir hulle daarom ook nie geoorloof is om hulleself in mense te nestel wat bewustelik na My strewe nie. Weliswaar sal hulle steeds van buite af inwerk, maar dit kan heelwat vroeër afgeweer word. Het hulle egter eers eenmaal besit geneem van die siel, dan is dit uiters moeilik om van hulle bevry te word en vereis dit `n sterk wil. En dan sou u mense kan praat van besetenheid, dan is die werksaamheid van sataniese kragte duidelik te sien.

En die verklaring lê hierin, dat die siel in haar ontwikkeling tevore nog nie `n hoëre graad bereik het nie, dat die tyd van haar beliggaming egter naby gekom het, en dat die stryd op aarde daarom besonder swaar is om al haar aandrifte, slegte gewoontes en begeertes kwyt te raak, wat die lae geeste die moontlikheid gee om haar in die noute te bring of selfs by haar binne te sluip.

Uit haarself is die siel `n gevalle oergees, waarteen ander oergeeste in opdrag van hulle Heer stry, om die terugkeer vir hom onmoontlik te maak. Maar Ek Self staan aan die kant van die gevalle oergees en deur My werk van verlossing is daar `n verskansing opgerig tussen die oergees wat as mens oor die aarde gaan en die slegte geeste uit die diepte. 

Elke siel wat My en My werk van verlossing bely, soek beskerming agter die verskansing en kan nie meer deur die bose geeste in die noute gebring word op so 'n manier, dat hy hulle ten prooi val nie. Slegs die giftige asem uit die duisternis kan haar deur middel van gedagtes aanraak, wat voortdurende waaksaamheid, voortdurende gebed en innige aaneensluiting met My nodig maak. U mense is dus nie oorgelewer aan die aktiwiteit van hierdie sataniese kragte, wanneer u uself daarteen verweer nie. Want daarvoor het Ek aan die kruis gesterwe, sodat die mag van Satan gebreek is.

Amen

In die besonder word hulle wat na die geestelike strewe, in die noute gebring

B.D.6545 - 12 Mei 1956

Die mense wat opwaarts strewe is heel in die besonder blootgestel aan die aanvalle van My teenstander, en hy wend die mees verskillende middele aan om sy doel te bereik om hulle weer van My afkerig te maak en na benede in die diepte te trek. Hy is so verblind, dat hy glo hy is reeds suksesvol, omdat hy nie weet, dat hy hierdie siele al verloor het deur hulle wil, wat My geld nie. Want hulle wat eens in vrye wil vir My kies, laat Ek nie meer los nie. Maar Ek kan dit natuurlik ook nie verhinder wanneer hy homself so nou en dan na die wêreld wend nie, wanneer My teenstander `n skynsukses kan bekom nie. Maar onherroeplik keer die siel na My terug, want die wêreld kan haar nie meer gevange hou nie, en My liefde trek die skepsel aan wat al die weg na My gevind het. 

En hierin sal u ook die verklaring kan soek, dat hulle wat na geestelikheid strewe, moet worstel met My teenstander om hul vryheid. Hulle sal nooit die verlorende party wees nie, maar sal tog krag moet aanwend, want hy is hardnekkig en sy middele is dikwels nie te onderskat nie en kan daarom `n skadelike uitwerking hê in soverre, dat die weg na My verleng word deur ’n tydelike stilstand of te kyk na wat agter hulle lê.

Ek kan dit egter nie verhinder, wanneer die mense hulleself laat verblind deur die vals lig nie, en in die besonder dan nie, wanneer hulle verbygaan by die ware lig wat uit My straal terwille van die begogelende en verblindende lig, wanneer hulle oë dan swakker geword het en hulle niks meer kan herken nie. Nóg Ek, nóg My teenstander sal dwang aanwend waar dit om die vrye beslissing van die skepsele gaan, maar tog sal My teenstander nie slaag om weer die siele van My te ontruk, wat hulleself op die weg na My bevind nie, hy kan hulle slegs ophou en probeer om vir sy doel af te rokkel. En dan beslis die vrye wil weer, wat egter sekerlik ook weer die weg na My sal terugvind, selfs wanneer die mens oor dwaalweë gegaan het, want wie My eens as doel het, gee die doel nooit meer op nie.

Dat dit egter tog al moontlik is, om hom maar in die minste terwille te wees, lê by u, mense self. U band met My het u self losser gemaak en hom daardeur na u toe getrek, wie so 'n geleentheid nie vir homself laat verbygaan nie. Daarom is verhoogde waaksaamheid steeds gebiedend vir elkeen wat opwaarts streef, (14 Mei), want ofskoon die teenstander ook blind is in sy gees, ofskoon sy denke ook heeltemal aan die verkeerde kant opgaan, weet hy tog dat hy geen langer tyd meer het nie, dat `n termyn aan hom gestel is, en in sy duisternis glo hy om in hierdie kort tydjie nog te bereik dat hy My sal onttroon en homself op die troon kan verhef. 

En daarom deins hy ook vir geen middel terug nie en hy stop vir geen mens nie, maar een ding kan hom teenhou: Wanneer u uself in My ligkring bevind.

Teen My lig is hy nie opgewasse nie en daarom probeer hy alles om die draers van die lig tot `n val te bring. Is u egter waaksaam, dan sal u u oë en harte steeds net na My toe wend, dan kan die lig van My liefde sterker in u binnestraal en My teenstander verafsku dit en vlug. U moet waaksaam wees en bid en hy sal niks met u bereik nie.

Amen

Besetenheid - sondeskuld van die vadere

B.D.6691 - 17 November 1956

Elke mens is met gawes deur My begunstig, wat hom die rypwording van sy siel waarborg; en of hy ook skynbaar van nature liggaamlik of geestelik misvormd is, in elke mens is die siel in die staat van rypheid wat `n beliggaming op aarde toelaat.

Nou kan daar egter kragte, wat uit die diepte kom, besit neem van die liggaam van `n mens, wat ook uiterlik te sien is, wanneer `n mens dinge volbring wat heeltemal teen My ordening is, waaraan die eintlike siel van die mens egter geen deel het nie, maar haarself net nie kan verweer teen hierdie kragte nie, wat haar self verdring en hulle kwaad in die menslike omhulling bedryf.

En dat Ek so-iets toelaat, het ook sy wyse rede, maar u mense moet egter nie besluit dat sulke mense vir ewige tye verlore sal gaan nie, want Ek staan die siel by dat sulke kragte geen besit van haar kan neem nie en die stille leed wat vir haar daardeur ontstaan, dra by tot haar eie loutering, sodat haar gang oor die aarde ook nie sonder resultaat sal bly nie, ofskoon haar medemens meen dat hulle met `n mees verdorwe skepsel te doen het, wat ryp is vir die hel. 

In die laaste tyd egter spu die hel alle slegte geeste uit en hulle soek nou `n ‘onderdak’ vir hulleself, deurdat hulle hulleself nie laat beliggaam by 'n verwekking nie, maar swak liggame in besit neem, dikwels op `n manier waar die betrokke mens sy helder verstand en die vermoë tot alle verantwoordelikheid ontsê word, dat die mens nie van homself bewus is nie en as geestelik versteurd bestempel word.

Tog is in hom `n bewuste siel beliggaam wat egter by haar eintlike taak op aarde gehinder word deur sulke lae geeste, wat hulleself uitleef in opdrag van hulle Heer. Die siele van hierdie mense maak `n gang oor die aarde van heel besondere hardheid, waaraan die mees verskillende aanleidinge ten grondslag lê; maar hulle is ook nie sonder geestelike beskerming nie en hulle hulpeloosheid teenoor hulle plaaggeeste, hulle kwellende angste, dra dikwels baie meer by tot hulle loutering as `n normale gang oor die aarde.

Dat sulke kragte egter hulself ongestraf van `n menslike liggaam mog bedien, is dikwels die skuld van mense self wie se sonde hulle uitwerking laat voel op hulle kinders. Mense wat hulleself tydens hulle aardse lewe al te gewillig laat beïnvloed deur My teenstander, mense wat dade verrig het wat baie genoegdoening vereis het en wie se sonde nog geen vergewing gevind het deur Jesus Christus nie, omdat hulle nog nie insae het wie Hy was en die vergewing nog nie afgesmeek het nie.

Die nakomelinge van sulke mense gaan nog gebuk onder hierdie las van die sonde, maar die siele van hulle hoef nie dieselfde slegte begeertes in hulleself te hê nie, maar die liggaam wat deur die sonde van die voorouers verswak is, kan hulleself nie teen die bose geeste verweer nie, wat ook sy siel sou wil besit. Maar dit word hulle belet, want Ek laat wel liggaamlike lyding, as versoening vir die skuld van die vadere, toe, maar nooit dat `n siel skade ly deur die lae geeste nie, want hulle offer hulleself vrywillig op en deur so `n offer verlos hulle hulleself en help hulle ook om die onverloste siele in die hiernamaals, wat dit deur hulle aangedane onreg insien - die weg te neem na My in Jesus Christus.

Amen

Beproewing van die geloof  

B.D.6753 - 3 Februarie 1957

So nou en dan verberg God Homself wel, maar Hy verlaat u nie. Hy wil maar net dat u Hom soek, dat u teenoor Hom nie onverskillig word en dat Hy Homself steeds weer aan u kan openbaar wanneer u in nood is.

Ook die gelowige mens het so nou en dan `n aansporing nodig om aktiewer (opwaarts) te strewe, omdat die wêreld steeds weer op hom afkom en hom in beslag wil neem. U staan midde in die wêreld en sal daarom ook steeds aan versoekings blootgestel wees, maar wat u nou moet weerstaan. En die krag om weerstand te bied, kan u maar net van God Self verkry en dit vra `n voortdurende band met Hom, wat tog dikwels in gevaar is, wanneer die wêreld homself besonder sterk opdring en haar tol vereis.

En dan gebeur dit dat hy gekonfronteer word met aardse nood wat die band met God moet verstewig. Dit gebeur egter ook dikwels dat God Homself nou verborge hou, dat die nood nie dadelik ophou nie, dat dit soms nog hewiger word en die geloof van die mens dus op ’n uiterste beproewing gestel word, maar dan moet hy homself ook waar maak.

Die mens mag nie verslap in die gebed nie en sy geloof moet onwrikbaar wees, sodat hy geholpe sal word as die tyd daar is, dat God sy uitroep hoor en Sy getalm nie sonder rede is nie. En sy geloof sal korrek blyk te wees, want des te inniger sal die band nou wees en God openbaar Homself in Sy liefde en Mag. Die mense sou waarlik alles by Hom kan bereik as hulle die geloof kon versterk en, in welke nood dan ook, nie tekort skiet in gebed nie. En dat God Homself soms verborge hou, mag so 'n geloof nie aantas of aan die wankel bring nie; veeleer moet die mens self aan sy geloof vashou, hy moet onversteurbaar op God vertrou sodat die hulp op die korrekte tyd sal kom, maar dit deur God Self as korrek gesien en bepaal word.  

In die eindtyd werk die teenstander van God nou duidelik sigbaar en hierdie aktiwiteite van hom bring ook dikwels die geloof van `n mens aan die wankel, wanneer dit nie sterk is nie. Maar juis in die eindtyd openbaar God Homself ook in Sy liefde en Mag, om die aktiwiteit van Sy teenstander kragteloos te maak. En daarom hoef die geloof nie in gevaar te wees nie, want ook God laat Sy aanwesigheid vir die mense blyk op die mees duidelikste wyse, egter slegs aan diegene wat Hom aanroep om hulp.  

Die swakgelowige, maar gewillige mens sal die hulp in nood baie vinnig bemerk, omdat sy geloof sterker word. Dog wanneer God talm, wanneer Hy nie dadelik tot hulp bereid is nie, dan moet die geloof des te sterker wees en moet die mens nie verslap in sy aanbidding nie, want hy self sal dan steeds meer oortuig word in sy geloof, omdat hy tog bereik wat hy afsmeek.

Want God beskaam nie die wat op Hom vertrou nie, en daaraan moet elke mens vashou in nood. Sowaar as wat daar `n God is, wat u Skepper en Vader van ewigheid is, sowaar hoor Hy u wat Hom aanroep as u Vader ook. Hy bepaal egter die tyd en aan Sy Wil moet u uself berustend onderwerp; dan sal u nie tevergeefs wag nie, omdat `n gelowige kind by die Vader bereik wat dienstig vir hom is.

Amen

Troosryke Woorde

B.D.7543 - 9 Maart 1960

Ek wil u deur alle nood heen lei, as u uself maar net aan My sal toevertrou, wanneer u uself sal skik volgens My Wil, wanneer u My geen teenstand bied deur u eie wil of verkeerde handeling nie. Ek wil u in die hart lê wat u moet doen of uitlaat, en steeds sal u kan glo dat dit My Wil is en u sal sonder enige beswaar altyd so kan handel soos wat u van binneuit aangespoor word.

Steeds sal daar weer tye kom waarin u skynbaar die innerlike vrede kwytraak, maar net so goed sal u dit weer terugvind; want ook dit hoort by die geestelik ryper wording van u siel - dat u uself tot My wend om hulp, dat u steeds weer die verbinding sal soek met My, sodat u nie onverskillig sal word in die arbeid aan u siel nie.

En dit moet u as troos goed onthou, dat Ek van al u node op hoogte is en wanneer die tyd daar is, dit ook sal laat ophou. U hoef nie moed te verloor wanneer u uself eenmaal aan My leiding oorgegee het nie; u sal seker wees daarvan dat Ek u korrek lei en dat u elke weg deur My uitgestippel is, dat u dus na Hom toe sal kan gaan en Hy altyd na die doel sal lei. 

Dog die lewe kan nie sonder stryd en lyding by u verbygaan nie, want daar sal andersins vir u geen geestelike vooruitgang te behaal wees nie, waarvoor u egter op aarde leef. Maar Ek sal steeds u toevlug en beskutting wees. Ek sal steeds daarvoor sorg dat u nie beswyk onder die kruis, wat Ek u oplê tot u heil nie. Dit sal nie swaarder wees as wat u sal kan dra nie en dit sal ook weer van u weggeneem word wanneer dit sy doel vervul het: Dat dit u siel `n graad van rypheid sal oplewer wat haar geluksaligheid sal verhoog, wanneer sy eens die liggaam kan aflê en die geestelike ryk binnegaan.

Die kruis word weer van u afgeneem, sodra die doel bereik is, want Ek laat u nie langer ly as wat nodig is nie en Ek help u ook om dit te dra, wanneer dit soms te swaar vir u voorkom. U kan werklik onbesorg deur u aardse lewe gaan, dit sal vir u verdraagsaam wees, u sal dit met My hulp bemeester, want u het My die reg toegeken om langs u te gaan, sodra u My uitgekies het as u Leidsman.

En dit moet vir u steeds `n sekerheid wees, dat u geen verkeerde weë gaan nie, want dit verhinder Ek, omdat Ek u liefhet en u uself deur u wil na My toegekeer het. En wat u beswaar; offer dit slegs op aan My en dit sal u tot seën strek.

Maar laat u nie terneergedruk word deur klein onenighede waarmee u steeds weer gekonfronteer word nie; maar wat nie van lange duur is nie. Bring maar net steeds weer die innige band met My tot stand, wat die sin en doel is van alle aardse nood en u sal spoedig ook `n verandering ervaar, u sal weer blymoedig en opgewek deur die lewe gaan; u sal bevry wees van u las en My steeds meer leer liefhê as u Vader, Wie u beskerm en lei deur alle nood.

Amen

Waarvandaan is verleiding afkomstig? 

B.D.8467 - 14 April 1963

Daar word baie vir u gegee, omdat My liefde vir u onbegrens is, en glo u dan dat Ek `n versoek van u onvervuld sou laat as dit die welsyn van u siel betref?

Die siel sal egter die grootste voordeel daaruit trek, as Ek haar volgens waarheid onderrig, want dan leer sy My ken en liefhê en dan is haar doel ook seker, dat sy haarself deur die liefde met My verenig. Baie sal u mense nog te wete kom deur My onderrig, steeds dieper sal u binnedring in `n gebied wat vir u maar net op geestelike manier ontsluit kan word, en daarom sal Ek My steeds weer aan u openbaar, Ek sal u deur My Gees `n kennis laat toekom, wat u sal verbly en moet help om u te voltooi.

En dit is belangrik dat u weet, hoe u eie aard is en waarom u so geaard is soos wat u as mens oor die aarde gaan. Dit gaan daarom om u laaste wilsproef op hierdie aarde af te lê, dit gaan daarom dat u volbring, om u opnuut te vorm soos wat u as oerwese was, wat soveel wil sê as, dat u al die negatiewe wat nog aan u kleef, moet verander in iets positief en weer die volmaakte wese word wat u in die allereerste begin was. 

U onvolmaaktheid bestaan daarin, dat u vrye wil, wat homself in alle rigtings kan ontplooi, heeltemal omkeer; dat hy dus die teenoorgestelde nastreef van dit wat met My Wil ooreen kom, wat dus wetlike ordening was. Die (oerwese) het uit die wet van die ewige ordening gestap, hy het sy wil misbruik en het so sy wese tot die teendeel laat word. Nou egter is dit deur `n eindelose lange tyddurende proses wat hom terug moet bring waar hy weer in staat gestel word om opnuut met sy wil `n beslissing te neem, wat hy tevore, in die toestand van `n gebonde wil, nie kon nie. Hierdie ontwikkelingsgang is al breedvoerig vir u uitgelê. Nou is die wese egter by die begin van sy beliggaming as mens nog ver van die volmaaktheid verwyder omdat hy nog eintlik baie negatiewe dinge besit, wat hy nog moet oorwin in die aardse lewe. Want die wese bevind homself nog heeltemal in die mag van hom, wat die aanleiding gee tot sy val in die diepte. En omdat die wesens hom eens vrywillig in die diepte gevolg het, het hy ook nog `n sekere reg op die siele.  

Maar Ek het ook `n reg daarop, omdat al My skepsele uit My Krag voortgekom het. Die siel moet nou self die beslissing neem aan welke Heer sy ondergeskik wil wees, en om haar wil stry sowel Ek, asook My teenstander gedurende die aardse lewe. Dus het ook My teenstander die reg om op die wil van die mens in te werk en hy doen daarom ook alles, om hom vir homself te wen.

Daar moet die mens, die eens gevalle skepsel wat nou beliggaam is, wat baie negatiewe dinge in homself verberg, dus eienskappe en begeertes wat kenbaar maak dat hy by My teenstander hoort, nou stryd voer teen die eienskappe en begeertes. Hy moet homself oorwin, al die negatiewe afstoot en sy wese weer verander, deurdat hy goddelike eienskappe aanneem, deurdat hy `n passende maat vind vir alle neigings wat hom volgens sy natuur as mens toegevoeg is, omdat hy homself kan toets en stryd voer teen homself, dit wil sê, teen die gedagtes wat deur die teenstander in wanorde gebring word, handelinge en geestesvermoëns, wat juis as gevolg van die val van weleer die wese totaal verander het, dit wil sê, om te sondig teen die wet van die ewige ordening. 

Die stryd tussen My en My teenstander, om die wil van die mens, vind voortdurend plaas gedurende die aardse lewe, en die teenstander sal sy verleidingskunste te alle tye aanwend, hy sal die mens steeds daartoe aanspoor om teen die wet in te handel, dus om teen My ordening van ewigheid te sondig. En steeds opnuut sal die mens self die wil moet voortbring om hierdie versoekings te weerstaan, maar ook altyd die krag daarvoor kry, wanneer hy My maar daarom vra. Die verleidinge kom altyd van My teenstander, terwyl Ek maar net aangeroep wil word om die mens teen afvalligheid te behoed.

Wat die wese nou ook mag, op welke wyse die mens in versoeking raak, dit is steeds die werksaamheid van My teenstander. Nooit is so 'n verleiding van My afkomstig nie, steeds is Ek egter bereid om u mense te help om die versoekings te weerstaan. Dit gaan daaroor dat u mense uself van My teenstander, wat vir u veg, losmaak, terwyl hy steeds weer probeer om u aan homself te bind en tot `n val te bring. Nooit sou Ek u op dieselfde manier in sulke bekoringe lei nie, inteendeel probeer Ek om u daaruit te bevry. Maar Ek kan My teenstander nie sy reg ontsê om vir u, wie in vrye wil by hom wil bly, te stry nie. En netso het Ek nie hierdie verkeerde neigings in u gelê nie, dat dit u dus volgens die wette van die natuur na benede sou kan trek nie, veeleer moet u vrye wil self die grense trek, u sal die korrekte maat moet vind, dan sal u nooit sondig nie.

My teenstander sal egter steeds probeer om u daartoe te bring om die korrekte maat te oortree, dus al die goeie in die teendeel te doen, om alle aandrifte, wat u volgens die natuur in u het, te misbruik en u daardeur tot sonde te bring. Hy sal nooit ophou om u in die versoeking te bring tot aan die einde van u lewe, maar u sal hom kan oorwin met My barmhartigheid en My krag. Dat Ek al hierdie versoekings toelaat, beteken egter nie dat Ek u Self in die ‘versoeking lei' nie, maar Ek lei u uit die versoeking en verlos u van alle boosheid, wanneer u My daarom vra.

Van My kan daar niks negatief beweer word nie, Ek Self kan ook niks negatief in `n mens gelê het nie, inteendeel, Ek kan steeds maar net die volmaakte skep, wat die wese egter in vrye wil deur die invloed van My teenstander kan verander in die teendeel. Maar in die aardse lewe moet u die proef aflê of u bereid is om te stry teen al die niegoddelike in u, en met die doel sal Ek u op elke wyse help. Want Ek wil dat u die volmaaktheid bereik, maar Ek Self sal u geestelike nood nie vergroot nie, deurdat Ek die moontlikhede van `n nederlaag nog vir u vermeerder. Want Ek bemin u en wil u geluksalig maak vir ewig. 

Amen 

God se beskutting vir die draers van die Lig

B.D.8994 - 13 Junie 1965

Met die steun van alle goeie kragte het die werk ontstaan, en ook voortaan sal die ligwêreld deel daaraan hê, want dit gaan vir u mense om die belangrikste, om die waarheid, wat maar net van bo, uit die ryk van die waarheid kan kom.

Die ligwêreld doen ywerig haar bes om die duisternis, wat oor die aarde verspreid lê, te deurbreek en die mense van kennis in te lig wat slegs Ek alleen deur hulle na die aarde kan stuur, wat dit ononderbroke van My Self ontvang en deurgee aan liefdevolle mense wat hulleself vrywillig vir hierdie stroom van barmhartigheid oopstel.

Die laaste gebeure - die totale omvorming van die aardoppervlak, staan kort voor die deur en dit gee alle ligwesens aanleiding om ywerig werksaam te wees, sodat die waarheid ingang vind, sodat die waarheid aan hulle gebring kan word wat ernstig daarna verlang en dat almal wat haar ontvang, hulle self ook daarvoor instel en steeds weer probeer om aanhangers te wen.

En al is hulle kring ook baie klein, hulle gaan egter almal ryklik geseënd met geestelike goedere die Ryk hierna binne en kan van daar uit weer die mense deur middel van gedagtes onderrig, want wie eenmaal die waarheid besit, sy strewe sal altyd wees om haar ook aan hulle mee te deel wat nog in die duisternis van die gees voortlewe.

U almal wat My woord van bo ontvang, staan onder die besondere beskerming van die ligwesens, sodat u onbesorg u missie sal kan uitvoer, want u sal geen dag vroeër die tranedal verlaat voordat u u missie vervul het nie, ten behoewe waarvan u hierdie aarde mag betree, ook al kom dit vir u onwaarskynlik voor. Die groot geestelike nood in aanmerking geneem, hoef u nie bang te wees om te faal nie, al stel hulle My maar slegs selde ter beskikking, maar die wat homself egter vrywillig daarvoor aanbied om die waarheid deur te gee, sal deur My geseën wees, want Ek ook op aarde het Ek bereidwillige kragte nodig wat vir My besig moet wees.

Want al probeer My teenstander om hulle te verhinder, hy het geen mag oor diegene wat hulle wil heeltemal aan My gegee het nie, die wat bereid is om in My Wil werksaam te wees. Want hulle almal het weer sterk liggeeste om hulleself, wat hulle lei in hulle gedagtes en hulle ook steeds weer krag toevoer, want dit kom daarop aan om nog baie mense wakker te maak en geestelike brood aan hulle te bied, en saam `n suiwer, onbedorwe drank wat hulle lewe moet gee. 

Waar Ek `n bron ontsluit het, daar moet u uself altyd lawe, waar Ek so duidelik werksaam is, sal u elke sorg kan laat vaar, want wie het sekerlik die mag daartoe om u lewe te verleng as net Ek, Wie u die lewe gegee het? En so moet u uself ook geen sorg maak om u mede arbeiders, wat, solank hulle vir My werk, waarlik niks beter kan doen as om saam te help aan die verspreiding van die waarheid. Hulle volle oortuiging, dat hulle maar net die waarheid versprei, maak hulle tot die bruikbaarste kragte, wat Ek waarlik nie vroeër van die aarde sal wegneem tot hulle hulle opgelegde arbeid volbring het nie.

En dit verseker Ek u steeds weer, dat u lewe in My Hand lê en dat u self ook sal kan weet dat u deur alle ligwesens beskerm word, want hulle voer slegs My Wil uit en hulle is steeds maar net daarop bedag, dat Ek die mense nog van die ondergang sal red, hulle wie hulleself wil laat red.

Elk menselewe lê in My Hand. En wanneer Ek die mense vooraf wegroep (van die aarde af) deur ongevalle en katastrofes van allerlei aard, weet Ek presies wie daar nog in die hiernamaals tot voltooiing kan kom en wie die toets nie deurstaan het in die lewe op aarde nie, en vir hulle almal het Ek verdere skole gereedgemaak om hulle tog eens vir My te wen, al kan daar nog ewige tye vergaan. Maar dit alles moet u mense maar net daaraan laat dink dat daar `n Mag bestaan aan Wie u willoos oorgelewer is en u sou moet probeer om die verbinding met Haar tot stand te bring, want slegs in die verbinding met My sal u ryp word op aarde en dan ook ontvanklik wees vir die suiwer waarheid, wat u almal moet aanneem, as u eens vir ewig salig wil wees en bly.

Amen 

God se Beskerming van Sy Medewerkers

B.D.8998 - 18 Junie 1965

Wat daar ookal mag gebeur, vertrou u heeltemal toe aan My leiding, wat altyd sorg dra vir u, dat u My trou bly. Wat daar ook op u afkom, Ek weet dit en Ek weet ook oral van `n uitweg daarvoor, want daar is vir My baie geleë aan u medewerking, omdat die arbeid wat u verrig, maar net deur mense uitgevoer kan word wat My heeltemal toegedaan is. 

Vir My is niks verborge nie, Ek stuur die gang van sake, en wat u nie as moontlik beskou nie, dit volbring Ek maklik en steeds weer sal u My leiding ondervind, u sal steeds weer ervaar dat daar vir My niks onmoontlik bestaan wanneer dit daarom gaan, om aan die mense die Lig van die Waarheid te besorg nie.

En solank u hierdie taak beskou as die vernaamste, sal u uself ook onder My besondere beskerming bevind en alles sal self so ontwikkel dat u My leiding duidelik sal ondervind.  

Want slegs een ding is noodsaaklik: Dat die mense op hoogte sal wees van hulle taak in die aardse lewe, van hulle toestand en van hulle doel. En alles wat daarby help om hulle dit te wete te bring, sal Ek ondersteun, op elke manier en u sal u op hierdie toesegging kan verlaat; dat Ek altyd daarvoor sal sorg om vir u die voorwaardes te skep dat u hierdie arbeid sal kan uitvoer, dat daar maar weinig mense is wie My ernstig wil dien en Ek hierdie mense ook nie in die steek sal laat nie.

Maar laat dit aan My oor hoe Ek u sal help, want ook dit is betrokke in My ewige heilsplan, omdat alles homself in `n wetmatige ordening voltrek, waarby Ek steeds rekening moet hou met die wil, wat volkome vry moet bly, dus dat elkeen homself My vrywillig ter beskikking moet stel om dan in My Wil werksaam te wees.

Maar u sal verbaas staan welke weë Ek kies en daaruit ook kan agterkom hoe ontsaglik belangrik u arbeid vir My en My ryk is, want Ek wil nie dat die werk uitgestel moet word nie, omdat die tyd tot aan die einde nog maar baie kort is en elke geleentheid benut moet word, waar die mense My Woord gebring moet word, want dit is die enigste redding vir hulle wat dit wil aanneem. 

En daartoe moet hulle geleentheid gebied word, omdat niemand sal kan sê dat hy nie deur My aangespreek was nie, ofskoon Ek baie maniere het om die mense aan te spreek, maar dit hoort nie tot u toepassingsgebied nie, u moet slegs daarna vir die moontlikheid sorg dat hulle `n verklaring het vir die rede van hulle menswees op hierdie aarde, dat u hulle in kennis stel van hulle oertoestand, van u huidige menswees en van die doel wat hulle moet bereik.

U moet die gebod van die liefde baie nadruklik aan hulle bekendmaak, dat dit die vernaamste is wat hulle in ag moet neem, om die doel van hulle bestaan na te kom. U moet hulle maar net inwy in die werk dat (die gevallenes) teruggebring moet word, dat hulle My eindelose liefde moet bewys en u moet hulle kennis gee oor My Wese.

Want hulle het geen geloof meer nie en daarom het hulle kragtige blyke van My werksaamheid nodig, wat u hulle sal kan gee vanuit u kennis. En daarom sal Ek geeneen van My medewerkers ongeskik (vir sy werk) laat word nie, veeleer alles doen om hulle die arbeid vir My en My ryk te verlig.

En steeds weer sal u My duidelike leiding insien wat u toon hoeveel dit vir My aan u medewerking geleë is. Want Ek kan alles doen, maar nie die wil van `n mens so bestem om My te dien nie.

En daar is maar weiniges te vinde wat die wil voortbring, wie Ek dan ook kan aanstel as troue knegte in My wingerd. Daarom sal Ek hulle steeds My besondere beskerming belowe, en Ek sal hulle lei en aan hulle kant gaan staan, sodat hulle hulle taak kan vervul.

Amen
